
Natya Shastra Chapter 37

நாட்யஶாஸ்த்ரம் அத்⁴யாய: 37

॥ஶ்ரீரஸ்து ॥
ப⁴ரதமுநிப்ரணீதம் நாட்யஶாஸ்த்ரம்
அத²ஸப்தத்ரிம்ஶோऽத்⁴யாய: ।
கஸ்யசித்த்வத² காலஸ்ய நஹுஷோ நாம பார்தி²வ: ।
ப்ராப்தவாந் தே³வராஜ்யம் ஹி நயபு³த்³தி⁴பராக்ரம:॥ 1॥
ப்ரஶஶாஸ ததா³ ராஜ்யம் தே³வைர்வ்யுஷ்டிமவாப்நுவந் ।
கா³ந்த⁴ர்வம் சைஅ நாட்யம் ச த்³ரு’ஷ்ட்வா சிந்தாமுபாக³மத் ॥ 2॥
ஸ சிந்தயித்வா மநஸா கத²மேஷ க்³ரு’ஹே மம ।
நாட்யப்ரயோகோ³ஹி ப⁴வேதி³தி ஸாத³ர ஏவ ஸந் ॥ 3॥
க்ரு’தாஞ்ஜலி: ப்ரயோகா³ர்த²ம் ப்ரோக்தவாம்ஸ்து ஸுராந் ந்ரு’ப: ।
அப்ஸரோபி⁴ரித³ம் ஸார்த⁴ம் நாட்யம் ப⁴வது மே க்³ரு’ஹே ॥ 4॥
ப்ரத்யுக்தஶ்ச ததோ தே³வைர்ப்³ரு’ஹஸ்பதிபுரோக³மை: ।
தி³வ்யாங்க³நாநாம் நைவேஹ மாநுஷை:ஸஹ ஸங்க³தி:॥ 5॥
ஹிதம் பத்²யம் ச வக்தவ்யோ ப⁴வாந் ஸ்வர்கா³தி⁴போ ஹி யத் ।
ஆசார்யாஸ்தத்ர க³ச்ச²ந்து க³த்வா குர்வந்து தே ப்ரியம் ॥ 6॥
ப்ரோக்தவாம்ஸ்து ததோ மாம் து ந்ரு’பதி:ஸ க்ரு’தாஞ்ஜலி: ।
இத³மிச்சா²மி ப⁴க³வந் நாட்யமுர்வ்யாம் ப்ரதிஷ்டி²தம் ॥ 7॥
பூர்வமாசார்யகம் சைவ ப⁴வதாऽபி⁴ஹிதம் ஶ்ருதம் ।
வ்யக்தபா⁴வாத்வித³ம் லப்³த⁴ம் த்வத்ஸகாஶாத்³ த்³விஜோத்தம ॥ 8॥
பிதாமஹக்³ரு’ஹேऽஸ்மாகம் தத³ந்த:புரே ஜநே ।
பிதாமஹக்ரியாயுக்த முர்வஶ்யாம் ஸம்ப்ரவர்திதம் ॥ 9॥
தஸ்யா: ப்ரணாஶஶோகேந உந்மாதோ³பரதே ந்ரு’பே ।
விபந்நேऽந்த:புரஜநே புநர்நாஶமுபாக³தம் ॥ 10॥

ப்ரகாஶமேததி³ச்சா²மோ பூ⁴யஸ்தத் ஸம்ப்ரயோஜிதம் ।
திதி²யஜ்ஞக்ரியாஸ்வேதத்³ யதா²ஸ்யாந் மங்க³ளை: ஶுபை: ⁴ ॥ 11॥
தஸ்மிந் மம க்³ரு’ஹே ப³த்³த⁴ம் நாநாப்ரக்ரு’திஸம்ஶ்ரயம் ।
ஸ்த்ரீணாம் லலிதவிந்யாஸைர்யதோ ந: ப்ரத²யிஷ்யதி ॥ 12॥
ததா²ऽஸ்த்விதி மயா ப்ரோக்தோ நஹுஷ: பார்தி²வஸ்ததா³ ।
ஸுதாஶ்சாஹூய ஸம்ப்ரோக்தா ஸாமபூர்வம் ஸுரை:ஸஹ ॥ 13॥
அயம் ஹி நஹுஷோ ராஜா யாசதே ந: க்ரு’தாஞ்ஜலி: ।
க³ம்யதாம் ஸஹிதைர்பூ⁴மிம் ப்ரயோக்தும் நாட்யமேவ ச ॥ 14॥
கரிஷ்யமஶ்ச ஶாபாந்தமஸ்மிந் ஸம்யக் ப்ரயோஜிதே ।
ப்³ராஹ்மணாநாம் ந்ரு’பாணாம் ச ப⁴விஷ்யத² ந குத்ஸிதா:॥ 15॥
தத்ர க³த்வா ப்ரயுஜ்யந்தாம் ப்ரயோகா³ந் வஸுதா⁴தலே ।
ந ஶக்யம் சாந்யதா² கர்தும் வசநம் பார்தி²வஸ்ய ஹி ॥ 16॥
அஸ்மாகம் சைவ ஸர்வேஷாம் நஹுஷஸ்ய மஹாத்மந: ।
ஆத்மோபதே³ஶஸித்³த⁴ம் ஹி நாட்யம் ப்ரோக்தம் ஸ்வயம்பு⁴வா ॥ 17॥
ஶேஷமுத்தரதந்த்ரேண கோஹலஸ்து கரிஷ்யதி ।
ப்ரயோக:³ காரிகாஶ்சைவ நிருக்தாநி ததை²வ ச ॥ 18॥
அப்ஸரோபி⁴ரித³ம் ஸார்த⁴ம் க்ரீட³நீயகஹேதுகம் ।
அதி⁴ஷ்டி²தம் மயா ஸ்வர்கே³ஸ்வாதிநா நாரதே³ந ச ॥ 19॥
ததஶ்ச வஸுதா⁴ம் க³த்வா நஹுஷஸ்ய க்³ரு’ஹே த்³விஜா: ।
ஸ்த்ரீணாம் ப்ரயோக³ம் ப³ஹுதா⁴ ப³த்³த⁴வந்தோ யதா²க்ரமம் ॥ 20॥
அத்ரோபபோ⁴க³தஸ்தே து மாநுஷீஷு மாமாத்மஜா: ।
ப³த்³த⁴வந்தோऽதி⁴கஸ்நேஹம் தாஸு தத்³ த்³விஜஸத்தமா:॥ 21॥
புத்ராநுத்பாத்³ய வத்⁴வா ச ப்ரயோக³ம் ச யதா²க்ரமம் ।
ப்³ரஹ்மணா ஸமநுஜ்ஞாதா: ப்ராப்தா:ஸ்வர்க³ம் புந:ஸுதா:॥ 22॥
ஏவமுர்வீதலே நாட்யம் ஶிஷ்யை:ஸமவதாரிதம் ।
ப⁴ரதாநாம் ச வம்ஶோऽயம் ப⁴விஷ்யம் ச ப்ரவர்தித:॥ 23॥
கோஹலாதி³பி⁴ரேவம் து வத்ஸஶாண்டி³ல்யதூ⁴ர்திதை: ।
மத்யத⁴ர்மக்ரியாயுக்தை: கஶ்சித்காலமவஸ்தி²தை:॥ 24॥

ஏதச்சா²த்ரம் ப்ரணீதம் ஹி நாராணாம் பு³த்³தி⁴வர்த⁴நம் ।
த்ரைலோக்யஸ்ய க்ரியோபேதம் ஸர்வஶாஸ்த்ரநித³ர்ஶநம் ।
மங்க³ள்யம் லலிதம் சைவ ப்³ரஹ்மணோ வத³நோத்³ப⁴வம் ॥ 25॥
ய இத³ம் ஶ்ருணுயாந் நித்யம் ப்ரோக்தம் சேத³ம் ஸ்வயம்பு⁴வா ।
குர்யாத் ப்ரயோக³ம் யஶ்சைவமத²வாऽதீ⁴தவாந் நர:॥ 26॥
யா க³திர்வேத³விது³ஷாம் யா க³திர்யஜ்ஞகாரிணாம் ।
யா க³திர்தா³நஶீலாநாம் தாம் க³திம் ப்ராப்நுயாத்³தி⁴ ஸ:॥ 27॥
தா³நத⁴ர்மேஷு ஸர்வேஷு கீர்த்யதே து மஹத் ப²லம் ।
ப்ரேக்ஷணீயப்ரதா³நம் ஹி ஸர்வதா³நேஷு ஶஸ்யதே ॥ 28॥
ந ததா² க³ந்த⁴மால்யேந தே³வாஸ்துஷ்யந்தி பூஜிதா: ।
யதா² நாட்யப்ரயோக³ஸ்தை²ர்நித்யம் துஷ்யந்தி மங்க³ளை:॥ 29॥
கா³ந்த⁴ர்வம் சேஹ நாட்யம் ச ய:ஸம்யக் பரிபாலயேத் ।
ஸ ஈஶ்வரக³ணேஶாநாம் லப⁴தே ஸத்³க³திம் பராம் ॥ 30॥
ஏவம் நாட்யப்ரயோகே³ ப³ஹுவிதி⁴விஹிதம் கர்மஶாஸ்த்ரம் ப்ரணீதம் ।
நோக்தம் யச்சாத்ர லோகாத³நுக்ரு’திகரணாத் ।
ஸம்விபா⁴வ்யம் து தஜ்ஜ்ஞை:॥
கிம் சாந்யத் ஸம்ப்ரபூர்ணா ப⁴வது வஸுமதீ நஷ்டது³ர்பி⁴க்ஷரோகா³ ।
ஶாந்திர்கோ³ப்³ராஹ்மணாநாம் ப⁴வது நரபதி: பாது ப்ரு’த்²வீம் ஸமக்³ராம் ॥ 31॥
இதி ப⁴ரதீயே நாட்யஶாஸ்த்ரே கு³ஹ்யதத்த்வகத²நாத்⁴யாய:ஸப்தத்ரிம்ஶ:॥ 37॥
॥ நாட்யஶாஸ்த்ரம் ஸம்பூர்ணம் ॥

